
Pakaradi Shri Parashurama Ashtottarashatanama Stotram

પકારાદિ શ્રીપરશુરામાષ્ટોત્તરશતનામસ્તોત્રમ્

પૂજ્યઃ પૂર્ણઃ પ્રદીપ્તાત્મા પૂર્ણેન્દુઃ પ્રિયભૂષણઃ ।
પરબ્રહ્મસ્વરૂપશ્ચ પરાશુભવિનાશકઃ॥ ૧॥
પિતૃસન્તોષકર્ત્તા ચ પિતૃવચનપાલકઃ ।
પિતૃમાનપ્રદશ્ચૈવ પિતૃરિપુવિઘાતકઃ॥ ૨॥
પિતૃતર્પણસન્તુષ્ટઃ પઞ્ચસ્યમન્તકવ્રતઃ ।
પિતૃમોક્ષપ્રદશ્ચૈવ પિતૃકુલપ્રમોદકઃ॥ ૩॥
પવિત્રઃ પવનઃ પારઃ પુણ્યાપુણ્યફલપ્રદઃ ।
પઙ્ક્તિપાવનનામાપિ  પિનાકપાણિ પાટલઃ॥ ૪॥
પતિતક્ષત્રવંશઘ્નઃ પિશુનકુલઘાતકઃ ।
પિતામહઃ પુરીજેતા પશુપાશપ્રભેદકઃ॥ ૫॥
પયોવ્રતી પ્રતાપી ચ પ્રતિનિધિઃ પ્રસાદનઃ ।
પુરોહિતઃ પ્રસન્નાત્મા પદ્માર્ચિતઃ   પુરન્ધરઃ॥ ૬॥
પશ્યકેષ્ટપ્રદાતા ચ પૃથ્વિદાનપરાયણઃ ।
પાર્થિવવૃન્દજિષ્ણુર્વા   પરબ્રહ્મસ્વરૂપકઃ॥ ૭॥
પશુપતિઃ પ્રકૃષ્ટશ્ચ પ્રભવઃ પરમેશ્વરઃ ।
પુરાણઃ પણ્ડિતઃ પૂતઃ પરમવીરતોષકઃ॥ ૮॥
પરન્તપઃ પરીક્ષિતઃ પરમપદદાયકઃ ।
પરસૈન્યદલચ્છેત્તા પરશસ્ત્રાસ્ત્રભેદકઃ॥ ૯॥
પ્રથિતયશસામગ્ર્યઃ પ્રથિતઃ પ્રણતાશ્રયઃ ।
પાટલાક્ષઃ પુરોધા ચ પતિતોદ્ધારકારકઃ॥ ૧૦॥
પરશુરામઃ પ્રખ્યાતઃ પરાસવવિશોષકઃ ।
પૃથ્વિક્રમણગન્તાપિ પરયોધનતત્પરઃ॥ ૧૧॥

પઞ્ચમઃ પદ્મરેખાવાન્ પક્ષ્મલઃ પરમેષ્ટદઃ ।
પ્રભુઃ પચપચસ્તોતા પરિચયઃ પરાક્રમઃ॥ ૧૨॥
પિતા પઞ્ચમહાયજ્ઞઃ પદ્યગદ્યસુલેખકઃ ।
પ્રપઙ્ક્તિગ્રીવદર્પઘ્નઃ  પઞ્ચાનનઃ પ્રતિષ્ઠિતઃ॥ ૧૩॥
પરિપક્વઃ પ્રમાણજ્ઞઃ પ્રેમાકૃષ્ટઃ પુરાતનઃ ।
પ્રણવઃ પરિકાઙ્ક્ષિતઃ પટુઃ  પર્વતવેધકઃ॥ ૧૪॥
પૃથ્વિપતિઃ પરિખ્યાતઃ પ્રગલ્ભઃ પારિકાઙ્ક્ષિતઃ ।
પઞ્ચવિંશતિતત્ત્વજ્ઞઃ   પઞ્ચવલ્કલભૂષિતઃ॥ ૧૫॥
પઞ્ચનીરાજનપ્રીતઃ પૂતાત્મા પુષ્કરેક્ષણઃ ।
પ્રતિવાદિમુખસ્તમ્ભઃ પરાચિતિપ્રસાદકઃ॥ ૧૬॥
પીતામ્બરઃ પરિજ્ઞાની પરલોકહિતાવહઃ ।
પાતા પુરુષશાર્દૂલઃ પ્રચણ્ડઃ પાર્વણપ્રિયઃ॥ ૧૭॥
પિશઙ્ગઃ  પૂર્ણિમાપૂજ્યઃ   પ્રતિનિધિઃ પિશઙ્ગકઃ  ।
પૂજ્યપૂજ્યસ્ય નામાનિ પાપરાશિહરાણિ ચ॥ ૧૮॥
અષ્ટોત્તરશતં જપ્ત્વા બ્રહ્મલોકે મહીયતે ।
ઇતિ હરિયાણા પ્રદેશે જયન્તપુરીમણ્ડલાન્તર્ગત નગૂરાઙ્ગ્રામવાસિના
કૃષ્ણચન્દ્રશાસ્ત્રિણા વિરચિતં પકારાદિ
શ્રીપરશુરામાષ્ટોત્તરનામસ્તોત્રં સમ્પૂર્ણમ્॥

